
Тикшеренеү эшенең актуаллеге 

 «Һəр кеше үҙенең ете быуынын,  ауылының  һəм  
халҡының тарихын белергə тейеш», - тигəн беҙҙең 
ат-бабалар. Һəм элек-электəн  үҙ балаларынан 
ошо ҡағиҙəне  үтəүҙе талап иткəн. Лəкин ер-һыу 
атамаларын һəм уларҙың тарихтарын  улар  яҙып 
бармағандар,  ə  бөгөнгө көндə эҙлəнеүселəр өсөн 
ҡыйынлыҡ тыуҙыра.  Атамалар - халыҡтың 
тарихын, тормош-көнкүрешен, мəҙəниəтен 
сағылдырған тылсымлы бер көҙгө ул.
Матурлыҡты күрə белгəн кешелəргə,  тау 
тоҡомдарын  йорт эштəрендə файҙаланырға, 
үлəндəрен, емештəрен дауаланыу маҡсатында 
ҡулланырға, һəр тауҙың атамаһын белергə һəм  
тауҙарҙың файҙаһын күреп йəшəргə  өндəйем.



• Тикшеренеү объекты. Мəҫкəү, Ташҡыя 
ауылдарын тирə-яҡлап уратып алған 
тауҙар. Темаға ярашлы əҙəбиəт. Оло 
кешелəр менəн əңгəмə. 

• Эҙлəнеү предметы. Ер аҫты һəм ер 
өҫтө байлыҡтары, легендалар 
тураһында гəзиттəрҙə  сыҡҡан  
материалдар.



Тикшеренеү маҡсаты
Тыуған йəнтөйəгемдең мөғжизəле тəбиғəт 
ҡомартҡыларын асыҡлап,  матур һəм бай тарихлы 
тауҙар  барлығын  халыҡҡа еткереү. Уларҙа ғорурлыҡ 
һəм тəбиғəт-əсəбеҙгə һаҡсыл ҡараш уятыу.  Һəр тауҙың 
атамаһын белергə, йыраҡтан  танып белергə, тау 
байлыҡтарын файҙаға ҡулланырға өйрəтеү. 
Иптəштəремдə  тарихты өйрəнеүгə ҡыҙыҡһыныу уятыу.



            Эҙлəнеү эшенең бурыстары
• 1.Һəр тауҙың атамаһы, тарихы тураһында  белешмə 
йыйыу;

• 2.Һəр тауҙың байлығын өйрəнеү.
• 3.Йəшмə таштарын сыҡҡан тауҙы табыу һəм  өйрəнеү;
             Эҙлəнеү эшенең гипотезаһы
Əгəр  ауылыңды яратһаң, уны уратып алған тəбиғəт 
һəйкəлдəрен, уның тарихи ҡомартҡыларын, рухи һəм матди 
байлыҡтарын өйрəнер кəрəк. Шунда ғына һин үҙеңде 
ауылыңдың шəхесе тип атай алаһың. 



Эҙлəнеү эшенең методтары
• 1. Мəҫкəү ауылы тарихын тикшереү һəм уның 
тəбиғəт байлыҡтары  тураһында белешмə 
йыйыу. 

• 2. Тауҙарҙы күҙəтеү, унда эҙлəнеү, фотоға 
төшөрөү.

Эҙлəнеүҙең практик əһəмиəте
•  Йыйылған материалдар артабан ауыл тарихын 
өйрəнеүҙə, мəктəп музейында файҙаланыла 
ала.



I бүлек.    Һəр тауҙың үҙ исеме, 
урыны

Ауылыбыҙ бик матур, төҙөк, өс урамдан тора. Тирə - 
яғын уратып алған тауҙар ауылым тəбиғəтенə йəм 
өҫтəй.  Халыҡ беҙҙə иркен, мул йəшəй, мал көтə, бесəн 
əҙерлəйҙəр, емеш-елəк йыялар.  Малсылыҡ фермаһы 
бөтһə лə, халыҡ  эшһеҙ тормай.   Ауылыбыҙ янындағы 
тауҙарҙың алыҫ йылдарҙан килгəн яғымлы һəм 
мəғəнəле атамалары бар. Мин уларҙың  килеп  сығыу 
тарихын, үҙенсəлектəрен,  хатта бөгөнгө хəл-торошон 
өйрəнеү маҡсатында күҙəтеп барам.
Беҙҙең яҡтың тау исемдəре: Өлкəнтау, Сəлимтүбə, 
Ҡыртау, Ослотау, Уртатүбə,  Аратүбə, Фəрхизə 
түбəһе,  Оҙонғор тауы, Ялай тауы, Ҡара бəрəн 
тауы, Сусаҡ тауы, Ҡасҡынбил,  Олағыр тауы,  
Сəкəштау, Бүре ояһы, Барсын түбəһе, Ҡантүбə. 



 Ө л к ə н т а у
Ауылға ингəс тə,  ҡаршыһында,  иң тəүҙə күҙгə ташланған  ҙур, бейек  тау бар. Уны   
Өлкəнтау тип йөрөтəлəр.  Ул башҡа тауҙарға ҡарағанда, ысынлап та  ҙурыраҡ, 
текəрəк. Шуғалыр ҙа Өлкəнтау тип атағандарҙыр инде. Был тауҙың  ысынға оҡшаш 
легендаһы йəшəй халыҡ телендə. Имеш, граждандар һуғышы ваҡытында аҡтар 
ундағы мəмерйə эргəһендə торған, ə ҡыҙылдар Ҡантүбəлə торған.  
    Өлкəнтау башҡа тауҙарға ҡарағанда үҙенең матурлығы менəн ауылдаштарҙы, 
ҡунаҡтарҙы, айырыуса балаларҙы һəм йəштəрҙе үҙенə тартып, саҡырып тора. 
Яҙын ҡарҙан əрселеү менəн бала-саға, йəштəр   тауға үрмəлəй башлай.  Өҫтəн ауыл 
ус төбөндəгелəй бик күркəм күренə.  Ауылды шунда менеп  фотоға төшөрөргə 
яраталар. Кисен ҡояш беҙҙə Өлкəнтау  артына бата, ə Ҡантүбə тауы яғынан  ҡалҡа. 



Ҡ а н т ү б ə
 Ауылдан дүрт саҡрым көнсығышҡа  Верхне – Уральскиға барған 
юлда  Ҡантүбə тигəн тау бар.  Был данлыҡлы түбəнең исемен  
граждандар һуғышынан килеп сыҡҡан, тиҙəр. Аҡтар менəн 
ҡыҙылдар араһында ҡан ҡойғос һуғыштар булған.  Блюхер 
етəкселегендəге  Ҡыҙыл Армия Верхнеуралға ҡарата һөжүмгə күсə. 
Мəҫкəү ауылы аша үтеп, Яйыҡ йылғаһының икенсе яҡ ярында 
булған  бəлəкəй генə түбəгə ынтыла.Уларҙың ниəте ҡаланы һырт 
яғынан уратып алыу була.  Лəкин батшаның атлы ғəскəре түбəнең  
икенсе яғынан йəйəүле Ҡыҙыл ғəскəргə ҡарата көслө һөжүм яһай. 
Ике арала булған алыш шундай көслө була, ҡан йылға булып аға.



Б а р с ы н   т ү б ə һ е
Йəй көнө  ауылына  ялға ҡайтҡан кешелəр Барсын түбəһенə менеп 
төшəлəр.  Был түбəнең дə үҙ тарихы бар. Барсын əбейҙең бер 
бөртөк Хашим тигəн улы булған.  Уны һуғышҡа алғандар, летчик – 
офицер булып хеҙмəт иткəн. Əсə   кеше шул түбəгə менеп улын 
көткəн, тик ғəзизе яу ҡырынан ҡайтмаған. Шул һуғыш күпме кешенең 
күҙ йəшен түктергəн. 



Ҡ а с ҡ ы н б и л    тауы
Ҡасҡынбил тауының легендаһы ла бик ҡыҙыҡ. 
Белорет яғындағы  бер ауылдан өйөрө менəн 
малды, беҙҙең яҡтағы түбəгə  ҡыуып 
килтергəндəр. Малдар шул тауҙа ашап 
йөрөгəндəр. Был малды ҡасырып алып китеү 
арҡаһында, был түбəгə Ҡасҡынбил тип исем 
биргəндəр икəн.



Келəтбар тауы
Келəтбар тауын, имеш, берəүҙəр: “Борон бында 
байлыҡ йəшерелгəн”, тип əйткəндəр. Шул “клад 
бар” тигəн һүҙҙəн килеп сыҡҡан да инде уның 
исеме.  Икенселəр фараз итеүенсə, тауҙар 
теҙелешеп келəт һымаҡ булып ултырған өсөн 
Келəтбар тип йөрөтөлə икəн.



 Мөхəббəт тауы
 Мөхəббəт тауы.  Беҙҙең ауылда клуб булмаған 
ваҡытта йəштəр ошо тауға барыр булғандар.  Ул 
тау ауылға ҡаршы һөҙəк кенə битлəү булып 
күренеп ята. Унда костёр  яҡҡандар, уйнағандар, 
бейегəндəр, танышҡандар. Шуға был тау 
Мөхəббəт тауы тип атала.



Олағыр тауы
Олағыр тауының тарихы ошолайыраҡ: өйөрө менəн мал 
аҙашып  был тауға килеп сыҡҡандар, ти.  Хатта мал ҡасып, 
Ырымбур яҡтарынан да беҙҙең яҡтарға еткəн булған.  Һəм 
ошо тауға мал китһə, юғалыр булған.  Кешелəр ҙə был тауҙа 
аҙашҡан, ти.  Шуға был тау Олағыр исемен алып ҡалған.



Урта түбə 



II бүлек. Һəр тауҙың үҙ байлығы
Ауылымдың мөғжизəле урынының береһе 
тип, Өлкəнтауҙы атар инем.  Тауыбыҙ 
ҙурлығы, бейеклеге, матурлығы  буйынса 
башҡа тауҙарҙан айырылып тора. Уның һул 
яғы буйлап тауға күтəрелһəң, тəрəн-тəрəн 
йырындар бар.  Был йырындарҙы,  ямғырҙан 
һуң  тауҙан ағып төшкəн,  көслө йырғанаҡтар 
яһаған. Йылдан-йыл тау йыуылып йəшмə 
таштары күренə башланы. Тимəк, был тауҙа 
йəшмə ятҡылығы бар, тик əлегə 
өйрəнелмəгəн. Өлкəнтау буйында йəшел, 
күгелйем,  сыбар, юлаҡлы, таҫмалы, һары 
төҫтəге йəшмəлəр бар. Ҡыҙылдары бик 
һирəк осрай. Ҡайһы берҙəре ҙур ғына, ер 
аҫты буйлап киткəндəре бар.  Ҙур йəшмə  
ташы өҫтəренə ултырып ял итергə була. 
Ҡайһы берҙəре онталып тора. Ҡояш нурына 
ялтырап,  əллə ҡайҙан матур күренеп 
ятҡандары бар. 



Ҡара бəрəн тауы
Ҡара бəрəн тауында емешле ағастар үҫə, 
ҡоштар ағастарында оялай, шишмə һыуы 
ағып ята.



Оҙонғыр тауында иҫ киткес матур сəскəлəр үҫə. Ағастары күп.  
Ослотауҙа төрлө йəнлектəр йəшəй: бүре, ҡуян, бурһыҡ, терпеһе 
лə бар.  Ялай тауының  елəге, бəшмəге күп.  Ниндəй генə тауға 
барһаҡ та буш ҡайтмайбыҙ, елəк – емешен, бəшмəктəрен 
йыйып, ҡыуанышып ҡайтабыҙ.

 



III бүлек. Ни өсөн тауҙар кəрəк, 
уның файҙаһы

Беҙҙең яҡта тауҙар бик күп һəм бай.  Йəй  көнө  тəмле 
елəктəрен ашап кинəнһəк,  ҡышын яҡын ятҡан тауҙарында  
сана шыуабыҙ.  Тауҙарҙан сыҡҡан таштарҙы йорт эштəрендə 
файҙаланабыҙ. Ағастарын утын итеп яғабыҙ. Тауҙан сыҡҡан 
шишмə һыуын эсəбеҙ. 



Тауҙар -  элек-электəн мал көтөү 
өсөн уңайлы урындар

Тауҙарҙа көтөүселəрҙең 
ғүмере үтə. Һутлы 
үлəндəрен ашап,  һыйыр  
малы, һарыҡ-кəзəлəр  
һимерə.   Тауҙар бит ул – 
тəбиғəт мираҫы.  Уны 
өйрəнеп, һаҡлар кəрəк.  Ул 
беҙҙəн башҡа бер нəмə лə 
һорамай.  Тауҙар беҙҙе ел-
бурандан һаҡлай.  
Ауылыбыҙ тауҙар 
арҡаһында  ышыҡ урында 
ултыра.  Бер ниндəй ҙə 
тəбиғəт афəттəре беҙгə   
ҡурҡыныс аямай.  Тауҙар 
беҙгə кəрəк, беҙ уларҙың 
файҙаһын күреп йəшəйбеҙ.



Йомғаҡлау

Тауҙар. Улар Ер шарының өнһөҙ 
һаҡсылары кеүек ғорур, мəғрүр 
баҫып торалар.  Баштарын 
ниндəй генə болоттар сорнаһа 
ла, ел-дауылдар бəрһə лə, 
йəшендəр телһə лə, донъяға 
зарланмай ғорур баҫып тора 
улар.  Ундағы матурлыҡты, 
хозурлыҡты һүҙ менəн аңлатып 
бирерлек түгел, үҙ күҙең менəн 
күреүгə етмəй.  Тауҙар менəн 
тауҙар ғына осрашмай, ə беҙ 
тəбиғəт мираҫы – тауҙарҙы, 
уларҙың матурлығын барып 
күрə алабыҙ.  Туң булмайыҡ, 
дуҫтар, тарихҡа күҙ һалып, 
тəбиғəт һəйкəлдəрен өйрəнəйек, 
файҙаһын күрəйек,  ҡəҙерлəп 
йəшəйек. 

